
				এই পাতাটির মুদ্রণ সংশোধন করা প্রয়োজন। 
মোহন I ව් সেক্রেটারী মিঃ রায় কহিল, “অত্যন্ত উপযুক্ত লোক মিঃ স্যানিয়েল। আমার সঙ্গে পথে যে আলাপ হ’ল তাত ওঁর বুদ্ধিমত্তা আমাকে মুগ্ধ কোরে দিয়েছে।”
নীলরতনবাবু সমর্থন করিয়া কহিলেন, “শুধু উপযুক্ত বললে তাকে অপমান করা হয়, তিনি অসাধারণ ব্যক্তি। আমি জীবনে অনেক মহৎ ব্যক্তির সংস্রবে এসেছি, কিন্তু এমন একটি তীক্ষ্ণ বুদ্ধিশালী লোকের দেখা পাইনি।”
সহসা বরেন্দ্ৰ কহিল, “হুজুরের অপেক্ষা মহৎ ব্যক্তি আর আছে না কী?” “চুপ করো, বরেন। নইলে.” জমিদার কথা শেষ করিলেন না। কারণ ইতিমধ্যেই ফল ফলিয়া গিয়াছে।
মিঃ রায় কহিল, “ওখানা কার পত্র, বাবু?” “তা জানি না। কিন্তু অত্যন্ত দরকারী দলিল, এইটুকু মিঃ স্যানিয়েল আমাকে বলে গেছেন। তিনি বললেন, চিঠিখানি এরূপ মূল্যবান যে তিনি নিজের কাছে রাখতেও সাহস পান না। তাই আমার কাছে আধ ঘণ্টার জন্য গচ্ছিত রেখে গেলেন।”
আশুতোষবাবু অধৈর্য স্বরে কহিলেন, “আপনি তাকে ছাড়লেন কেন? আজই তো মোহন নিজে দেখা কোরে আপনাকে সতর্ক করবার জন্য-শেষ পত্র দেবে—তা বলেছেন তো?
ভাবী-শ্বশুর হইলেও যে ব্যক্তি পূর্বে প্রতি সম্বোধনে ‘হুজুর’ বলিয়া কথা কহিত, তাহার এতখানি বেপরোয়া অনুযোগ জমিদার নীলরতনবাবুর অসহ্য হইল। কহিলেন, “আপনি অত্যন্ত বাড়াবাড়ি করছেন। আমার কি করা উচিত আর উচিত নয়, তা’ ভালরূপেই জানি।”
আশুতোষবাবু সশঙ্ক লজ্জায় নত মুখে কহিলেন, “আপনার মঙ্গলের জন্য আমার উদ্বেগ অত্যন্ত বেড়েছে কি-না !”
সেক্রেটারী রায় কহিলেন, “মোহনের আর সাধ্য হবে না, এ আমি হলফ কোরে বলতে পারি, বাবু।” - -
“মিঃ স্যানিয়েলও তাই বলেন।” নীলরতনবাবু সমর্থন করিলেন। অদ্য জমিদারের বাড়ীতে কোন ব্যক্তির প্রবেশের হুকুম ছিল না। প্রাতঃকাল পুলিসসুপার স্বয়ং উপস্থিত থাকিয়া পাহারা বন্দোবস্ত করিয়া যথাযথ আদেশ দান কুরিয়াগিয়াছেন। জমিদারের শয়ন-কক্ষের :ே হইয়াছে। প্রাসাদের অভিমুখে সমস্ত পথে পুলিস-পাহারা বসিয়াছে। সারা প্রসাদঘিরিয়া নীলরতনবাবুর দারোয়ানগণেরও পাহারায় বসিয়াছে। (
সুতরাং অদ্য নীলরতনবাবু অপেক্ষাকৃত নিশ্চিন্ত অনুভব করিতেছিলেন। সবার উপর মিঃ স্যানিয়েল, সুবিখ্যাত ডিটেকটিভ কলিকাতা হইতে আসিয়া পড়িয়াছেন, দায়িত্ব গ্রহণ করিয়াছেন, সুতরাং আজ মোহনের দন্ত সফল হইবার কোন দিকে কোন সুযোগ অসম্ভব ভাবিয়া নীলরতনবাবু সমস্ত অবস্থাটাতে একবার মানস-চক্ষু বুলাইয়া লইয়া, বরেন্দ্রের দিকে চাহিয়া একটু পরিহাস করিবার মানসে কিছু বলিতে যাইতেছিলেন, এমন সময়ে ঘড়িতে সাড়ে এগারোটা বাজিবার শব্দ হইল। সেক্রেটারী ঘড়ির দিকে চাহিয়া কহিল, মিঃ স্যানিয়েল যাবার পর ঠিক আধ ঘণ্টা হয়েছে।

